
REPUBLIKA E SHQIPËRISË

KOMISIONI QENDROR I ZGJEDHJEVE

______________________________________________________________________

V E N D I M

PËR MIRATIMIN E MODELEVE TË VENDIMEVE DHE DOKUMENTACIONIT  QË DO TË PËRDORET NGA KQV-ja, NË ZGJEDHJET PËR KUVEND TË 
DATËS 23 QERSHOR 2013
Komisioni Qendror i Zgjedhjeve në mbledhjen e datës 23.04.2013, me pjesëmarrjen e:

Lefterije
LLESHI (LUZI)-

Kryetare

Hysen 

OSMANAJ-


Anëtar

Klement
ZGURI-


Anëtar
Vera

SHTJEFNI-


Anëtare

shqyrtoi çështjen me:
OBJEKT:
Miratimin e modeleve të vendimeve dhe dokumentacionit që do të përdoret nga KQV-ja, në Zgjedhjet për Kuvend të datës 23 Qershor 2013.
BAZA LIGJORE: 
Neni 21, pika 2, neni 23, pika 1 germa “a”, neni 41, pika “e”, neni 42, neni 57, pika 4, neni 105 pika 1 germa “b” dhe germa “dh” si dhe pika 2, neni 109, neni 112, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve, pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike; 

VËREN
Kodi Zgjedhor ka përcaktuar në dispozitat e tij, detyrat e KQV-se dhe vendimet që merr ky komision gjatë ditës së votimit. Konkretisht në nenin 41, të Kodit Zgjedhor përcaktohen detyrat e sekretarit të KQV-së, si protokollimi i kërkesave, ankesave dhe njoftimeve drejtuar KQV-së, mban procesverbalet e mbledhjeve të KQV-së, regjistron në Librin e Protokollit të Mbledhjeve, etj. Në këtë nen përcaktohet detyrimi i sekretarit, për të mbajtur protokollin e QV-së. Për këtë arsye është hartuar Libri i Protokollit të mbledhjeve të KQV-së “Model 08 R”, i cili në këtë vendim është numërtuar në vazhdimësi të modeleve të regjistrave të KZAZ-së. Sipas nenit 57, pika 4,  KQV-ja regjistron në një regjistër të posaçëm (Model 09 R) të gjithë zgjedhësit që nuk e kanë emrin në listat përfundimtare dhe paraqiten për të votuar me vendim gjykate, ku bashkëngjitur është vendimi i gjykatës. Në këtë regjistër regjistrohen dhe zgjedhësit e veçantë të parashikuar në nenin 58 të Kodit Zgjedhor.
Neni 42, i Kodit Zgjedhor parashikon mbledhjet dhe  vendimet që merr KQV-ja. Në pikën 4 të këtij neni parashikohen shprehimisht vendimet që mund të marrë KQV-ja. Në nenin 105 pika 1, germa b dhe germa dh, si dhe pika 2, e po këtij neni, përcaktojnë ndarjen e detyrave të anëtarëve të KQV-së dhe detyrimin e kësaj të fundit për të marrë vendim për caktimin e detyrave të anëtarëve. 
Për të gjitha këto vendime të parashikuara  janë hartuar modele të vecanta vendimesh të cilat do të lehtësojnë punën e Komisionit të Qendrës së Votimit.
Kodit Zgjedhor në nenin 109 ka parashikuar edhe plotësimin nga ana e KQV-së të 2 modele procesverbalesh të cilat janë “PV-KQV-14 LP i Pezullimit të Votimit” dhe “PV-KQV-15 LP i Rifillimit të Votimit”. 
PËR KËTO ARSYE  
Neni 21, pika 2, neni 23, pika 1 germa “a”, neni 41, pika e, neni 42, neni 57, pika 4, neni 105 pika 1 germa b dhe germa dh si dhe pika 2, neni 109, neni 112, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar;
V E N D O S I:

1. Të miratojë modelet e vendimeve të KQV-së:

a. Model 01 KQV: Vendim për hapjen e votimit;
b. Model 02 KQV: Vendim për caktimin e detyrave të anëtarëve të KQV-së;
c. Model 03 KQV: Vendim për pezullimin e votimit;
d. Model 04 KQV: Vendim për largimin nga mjediset e qendrës së votimit të personave të caktuar;
e. Model 05 KQV: Vendim për kërkimin e ndihmës nga policia e shtetit për rivendosjen e rendit në Qendrën e Votimit;
f. Model 06 KQV: Vendim për largimin nga Qendra e Votimit të forcave të policisë së shtetit;
g.  Model 07 KQV: Për mbylljen e votimit;
h. Model 08 KQV: Për përcaktimin e personave që kanë votuar në QV.

2. Të miratojë modelet e dokumentacionit të punës së KQV-së: 

a. Model 08 R: Libri i Protokollit të Mbledhjeve të KQV-së;
b. Model 09 R: Regjistri i posaçëm i zgjedhësve që votojnë me vendim gjykate.
3. Të miratojë 2 modelet e procesverbaleve të KQV-së:

a. Model PV-KQV-14 LP Procesverbal i pezullimit të votimit;

b. Model PV-KQV-15 LP Procesverbal i rifillimit të votimit.

4. Ky vendim hyn në fuqi menjëherë.
Libri i Protokollit
Modelet e Vendimeve
Rregjistri i Posaçëm i Zgjedhësve

